
Kunsill Lokali Kercem


�Editorjal:


BDEJNA L-AHHAR SENA


Dhul April tibda l-ahhar sena ta’ hajja ta’ dan it-tielet Kunsill Lokali taghna.  Ezattament bhal lum sena ohra tkun intemmet din il-legislatura u jkollna Kunsill iehor gdid.  F’din l-ahhar sena li ghandna quddiemna, l-Kunsill taghna jrid ikompli jistinka qatiegh sabiex dak li ghandna fil-programm taghna naraw li nwettquh.  





Ovvjament mhux kull xewqa li nixtiequ li naraw titwettaq ser titwettaq.  Ix-xoghol fir-rahal m’hemmx zmien meta jitlesta.  Tlesti haga u tinduna li baqa mija ohra.  Izda dan huwa s-sabih tal-Kunsilli Lokali.  Il-Kunsilli qeghdin hawn biex jibqghu, u ghalhekk l-izvilupp u l-progress fl-irhula taghna ghandu jitkompla fis-snin li gejjin.  Hawnhekk tidhol ukoll ir-responsabilta’ tal-Gvern Centrali.  Huwa l-Gvern li ghandu jibqa’ jsostni lill-istess Kunsilli.  Ikun zball kbir jekk xi darba jkollna xi gvern li jnaqqas mis-sahha ta’ l-istess Kunsilli.  Hadd aktar mill-Kunsilli ma’ jaf il-problemi li jhabbtu wicchom maghhom ir-residenti u ghalhekk kull gvern ghandu jzid l-ghajnuniet lill-Kunsilli u mhux inaqqashom.





Qed nghixu mument krucjali.  Il-poplu taghna jrid jiddeciedi l-futur tieghu.  Bhala poplu dejjem gharafna niehdu l-ahjar decizjonijiet f’kull mument importanti fl-istorja taghna.  Konvint li hekk ser jerga jsir issa.





Insellmilkom





Joe Grima


Sindku.     








Il-Familja Mercieca onorata bil-Premju


“Familja Qalb tad-Deheb” mill-Moviment ta’ Kana





Nhar is-Sibt 18 ta’ Jannar 2003, kienet gurnata specjali ghal Familja Mercieca mir-rahal taghna.  Zgur li ser jibqghu jiftakruha ghal ghomorhom.  F’dik il-gurnata huma gew onorati bil-premju “Familja Qalb tad-Deheb” mill-Moviment ta’ Kana f’Ghawdex.





Kienet lejla sabieha li saret fil-lukanda “Ta’ Cenc”, bil-partecipazzjoni ta’ diversi personalitajiet tal-hajja Ghawdxija, fosthom il-Ministru ghal Ghawdex l-Onor. Giovanna Debono, l-Ispeaker Anton Tabone, Deputati, is-Sindku Joe Grima, Mons. Guzeppi Curmi li kien jirrapprezenta lilll-Isqof t’Ghawdex, il-Kappillan Dun Frangisk Debrincat  u d-Dirigenti tal-Moviment ta’ Kana fost l-ohrajn.  Bhala mistieden specjali kien hawn fostna Monsinjur Charles Vella, il-fundatur ta’ l-istess Moviment li gie minn Milan apposta ghal din l-okkazjoni.  Fil-fatt, waqt l-istess attivita`, il-Moviment ta tifkira lill-istess Monsinjur tal-hidma li wettaq u ghadu jwettaq b’risq it-tishih tal-familja Maltija.





L-aktar parti mportanti tal-programm kienet l-ghoti tal-premju lil Familja Mercieca.  Izda qabel, in-Nutar Paul Pisani li kien ic-Chairman tal-Bord tal-ghazla, spjega fid-dettal ir-raguni ghaliex il-familja Mercieca kien jisthoqqilha li tirbah dan l-unur.  Huwa semma t-tbatijiet u d-diffikultajiet li ghaddew minnhom kemm il-missier John u anke t-tifla z-zghira Francesca Marie matul dawn l-ahhar snin.  Il-familja anke kellha tghaddi minn esperjenza xejn sabieha ta’ seba xhur imsiefra f’Londra l-Ingilterra bhala parti mill-kura li nghatat lit-tifla z-zghira.  Dan minbarra kazijiet ohra li komplew tappnu l-hajja li normalment tghix familja.  Altru li kien jisthoqq li din il-familja tigi moghtija dan l-apprezzament.  





It-tifkira lil familja Mercieca nghatat mill-Ministru Giovanna Debono li fid-diskors taghha tkellmet dwar ir-rwol tal-familja fil-hajja ta’ llum u anke fahhret il-kuragg li wriet il-familja Mercieca matul is-snin. 





Diversi organizazzjonijiet fosthom il-Kunsill Lokali Kercem taw rigali ta’ tifkira lill-familja Mercieca f’din l-istess okkazjoni.  Ippartecipa wkoll il-Chorus Urbanus li zewwaq is-serata b’siltiet muzikali sbieh.  





Minn qalbna nawguraw hajja aktar felici lill-familja Mercieca. 








CAPTIONS GHAR-RITRATTI


Il-Ministru Giovanna Debono taghti l-premju lill-familja Mercieca


Is-Sindku Joe Grima jipprezenta tifkira f’isem il-Kunsill Lokali Kercem








                  IL-FESTA TAL-PATRUN TAGHNA SAN GIRGOR


 photo S. Girgor      Is-Sindku u l-Kunsilliera jawguraw il-Festa t-Tajba 


                             lill Kercmin kollha











  Lejn il-Gemellagg bejn KERCEM u ORVIETO





X'inhu  Gemellagg


minn Carmel Grima Segretarju Ezekuttiv 








Kemm ilhom il-Kunsilli f'Malta u Ghawdex bdejna nisimghu l-kelma Gemellagg.  Kelma sabiha u li tfisser hafna. Tfisser li zewg irhula jew bliet jiftiehmu li jibdlu l-hsibijiet, id-drawwiet u l-kapacitajiet tal-parruccani taghhom bl-ahjar mod u manjiera skond iz-zminijiet.  Nista' nigbor it-tifsir ta' Gemellagg f'dawn l-hames punti.





Kultura:  


Kull belt jew rahal ghandu l-kultura tieghu u din il-kultura jista' jqabbilha ma' kultura ohra u jimmodifikaha.  Ghandna niehdu t-tajjeb mill-Kultura ta' haddiehor u naghtu t-tajjeb tal-kultura taghna.  Kulhadd ghandu xi haga tajba li jista' jghaddiha lil haddiehor.  Min siefer f'pajjizi akbar minna biex jaqla' l-bicca hobz ta' kuljum jista' jghid iktar minni x'nistghu noffru bhala poplu ckejken u x'nistghu niehdu minghand haddiehor.  Il-poplu ta' dawn il-Gzejjer sa mill-qedem kellu jaghmel dan il-pass kuraggjuz.





Sport:  


Bil-Gemellaggi l-ghaqdiet sportivi jkunu jistghu jmorru b'aktar facilita' fi bliet u rhula barra minn Malta u jahkmu kull opportunita' li tigihom.  Din tkun l-ewwel targa li turihom it-triq ghal aktar opportunitajiet.





Rikreazzjoni:  


Hawn ta' min jhajjar lil dawk li jhobbu jsiefru ghal vaganza.  Jekk imorru fi gruppi taht skemi ta' Gemellaggi fi hdan il-Kunsilli Lokali jigu orhos u jkun hemm Gwidi Professjonali li jispjegaw fid-dettal il-kultura u l-istorja tal-belt jew rahal.





Studju: 


Ghal min irid imbaghad ikompli jistudja, sikwit ikun hemm boroz ta' studju mnedija minn universitajiet Ewropej u ohrajn li jaghmluha inqas difficli finanzjarjament lil dak li jrid ikabbar l-istudji tieghu.  Permezz ta' kuntatti ma' Kunsilli Lokali ikun hemm aktar opportunitajiet ghall-istudenti taghna u studenti barranin ikunu jistghu jigu jistudjaw f'pajjizna.





Negozju:  


Ghal min imbaghad irid ifittex xortih fin-negozju dan jista' jaghmel kuntatti biex jkabbar in-negozju tieghu u jitghallem kif pajjizi ohra jinnegozjaw. Nemmen li n-negozjant jista' jkun mezz ta' propoganda biex turisti barranin jigu jzuru pajjizna.





Ghalhekk il-Kunsill Lokali taghna qed jistinka biex jaghmel Gemellagg, ghax jemmen li bil-kuntatti ma' bliet ohra nistghu nilqghu ghall-isfidi ta' uliedna u ulied uliedna. 





Minn qalbi nawgura li jirnexxi l-Gemellagg KERCEM  -  ORVIETO.





  ZEWG SOTTO KUMITATI BI PREPARAZZJONI GHAL GEMELLAGG


Fi hdan il-Kunsill Lokali taghna twaqqfu zewg sotto kumitati sabiex jippreparaw ghal dawk il-granet storici ghar-rahal taghna li fihom ser jigi ffirmat il-Gemellagg mal-belt Taljana ta’ Orvieto.  L-ewwel sotto kumitat twaqqaf flimkien mal-Banda San Girgor u l-iehor huwa maghmul minn rapprezentanti tal-ghaqdiet kollha tar-rahal.  Minn naha tal-Kunsill diga wassalna l-applikazzjoni taghna fi Brussell sabiex inkunu nistghu niehdu xi ghajnuniet li l-Unjoni Ewropeja ghandha apposta ghal Gemellaggi. 








IL-HARGA ANNWALI GHAL MALTA


F’Ottubru li ghadda zammejna l-appuntament ta’ kull sena ta’ Harga ghal Malta organizzata mill-Kunsill Lokali.   Kienet gurnata ohra mill-isbah ghal grupp kbir ta’ Kercmin li regghu laqghu l-istedina tal-Kunsill ghal harga mill-isbah li kellna.  Din is-sena bdejna b’quddiesa minn Mons. Girgor Vella fil-Knisja ta’ San Frangisk fil-Hamrun.  Hemmekk hemm venerata x-xbieha mirakoluza tal-Madonna tas-Sokkors u l-grupp kollu kellu l-opportunita’ li jinvista lil din ix-xbieha ghaziza.  Wara kellna zjara nteressanti fil-bini ta’ l-istazzjon nazzjonali TVM.  Hemmekk gejna mdawwrin fl-istudjos tat-televizjoni u gie spjegat lilna kif jittellghu l-programmi.


Wara morna fl-isptar il-gdid Mater Dei f’tal-Qroqq.  Hemmekk kellna laqgha sabieha hafna u gie muri lilna kif ser ikun jahdem dan l-akbar sptar f’Malta meta jitlesta.  Kien imiss imbghad hin ghall-ikel, u din is-sena kellna ikla tajba hafna f’ristorant f’Bugibba.  Kulhadd kellu kliem ta’ tifhir.  Wara dawra zghira f’Bugibba, tlaqna lejn il-Palazz tal-President fil-Verdala.  Hemmekk ukoll stajna nidhlu f’dan il-Palazz storiku.  Sfortuna li l-hin ghamel u ma’ kellniex cans li nduru dawra sew ma’ dan il-Palazz, izda fil-harga li jmiss nittamaw li nsibu hin biex naraw dan il-wirt importanti li writna minghand missirijietna.


Niehdu din l-okkazjoni biex nirringrazzjaw lil dawk kollha li gew maghna tal-koperazzjoni li wrew matul dik il-gurnata.


 


CAPTION GHAR RITRATT


Il-grupp ta’ Kercmin quddiem il-Palazz ta’ Verdala











   AVVIZ GHAL MIN GHANDU GEBEL TAS-SEJJIEH


Il-Kunsill Lokali qieghed jaghmel talba ghal min ghandu gebel tas-sejjieh sabiex ikun jista’ jintuza fil-progett ta’ l-Ghadira.  Intom mitluba li taslu sa’ l-ufficcju tal-Kunsill u thallu l-informazzjoni taghkom u nikkuntattjawkom ahna.


									     Grazzi Hafna











                Kunsillier Gdid


           Il-Kunsill Lokali Kercem ghandu Kunsillier gdid.  Dan huwa


           Horace Vella li gie elett fil-Kunsill wara bye-election li saret biex 


           jimtela l-post vakant ta’ Frankie Camilleri li rrizenja minhabba


           mpenji personali.  Filwaqt li nawguraw lil Horace hidma tajba


           f’dan il-Kunsill, nawguraw ukoll lil Frankie fil-hidma gdida tieghu.








HLAS TAL-KONTIJIET TAT-TELEFON 


FIL-KUNSILL TAGHNA


Minn Frar ta’ din is-sena bdejna naghtu servizz gdid mill-ufficcju tal-Kunsill taghna.  Bdejna nircievu l-hlas tal-kontijiet tat-telefon tal-Maltacom.  Permezz ta’ dan is-servizz, ser niffrankaw hafna hin lilkom li sallum bilfors ridtu tmorru r-Rabat u anke tistennew fil-kju biex thallsu dawn il-kontijiet. 


Il-Hlasijiet ser isiru kull nhar ta’ Tnejn, l-Erbgha u l-Gimgha bejn it-8.00am u n-12.30pm u bejn is-1.30pm u l-4.00pm.


Inheggukom sabiex taghmlu uzu minn dan is-servizz.





IMPORTANTI HAFNA:        DAN IL-FULJETT TARMIHX


Hafna tfal ikollhom bzonn materjal ghal Projects ta’ l-Iskola u minn dawn il-fuljetti ssibu l-informazzjoni kollha mehtiega.  Ghalhekk inheggukom sabiex tigbruhom sabiex meta tigu bzonnhom issibuhom.








